    ՀԻՄՆԱՎՈՐՈՒՄ

«ԴԱՏԱԽԱԶՆԵՐԻ
ՀԱՄԱԶԳԵՍՏԻ,  ՏԱՐԲԵՐԱՆՇԱՆՆԵՐԻ  ՆԿԱՐԱԳԻՐԸ ,ԴՐԱՆՑ  ԿՐՄԱՆ  ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆՎԱՐԻ 8-Ի ԹԻՎ 32-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ

ԸՆԴՈՒՆՄԱՆ
  1.Անհրաժեշտությունը
      2013 թվականի ապրիլի 30-ին Ազգային ժողովի կողմից ընդունվել է «Դատախազության մասին» Հայաստանի Հանրապետության օրենքում փոփոխություն կատարելու մասին» (ՀՕ-25) ՀՀ օրենքը: Նշված օրենքով  «Դատախազության մասին» Հայաստանի Հանրապետության օրենքի 59-րդ հոդվածը շարադրվել է նոր խմբագրությամբ, որի համաձայն՝  դատախազներին պետական բյուջեի միջոցների հաշվին տրվում է համազգեստ, իսկ համազգեստի, տարբերանշանների նկարագիրը եւ դրանց կրման կարգը սահմանում է Հայաստանի Հանրապետության կառավարությունը:
           2. Ընթացիկ իրավիճակը:  

 Դատախազներին համազգեստ տրամադրելու և դրա կրման կարգը սահմանելու համար անհրաժեշտ է «Դատախազության մասին» Հայաստանի Հանրապետության օրենքի 59-րդ հոդվածի 2-րդ մասին համապատասխան՝ ընդունել ՀՀ կառավարության որոշում: Ընդ որում, ՀՀ կառավարության որոշման նախագծի ընդունման հրատապությունը պայմանավորված է նաև սույն թվականի հուլիսի 1-ին ՀՀ դատախազության 95-ամյակի տոնի կապակցությամբ կազմակերպվելիք միջոցառումներին նրանց համազգեստով մասնակցելու անհրաժեշտությամբ:

          3. Կարգավորման նպատակը և բնույթը:
«Դատախազների համազգեստի, տարբերանշանների նկարագիրը, դրանց կրման կարգը սահմանելու և Հայաստանի Հանրապետության կառավարության 2009 թվականի հունվարի 8-ի N 32-Ն որոշումն ուժը կորցրած ճանաչելու մասին» ՀՀ Կառավարության որոշման նախագծով կկարգավորվի դատախազների համազգեստի, տարբերանշանների նկարագրի և դրնաց կրման կարգի հետ կապված հարաբերությունները: Ի դեպ, նույն որոշման նախագծով ուժը կորցրած է ճանաչվում Հայաստանի Հանրապետության կառավարության 2009 թվականի հունվարի 8-ի «Հայաստանի Հանրապետության զինվորական կենտրոնական դատախազություններում և կայազորների զինվորական դատախազություններում պաշտոն զբաղեցնող դատախազների համազգեստի նկարագիրը և դրա կրելու կարգը սահմանելու մասին» N 32-Ն որոշումը՝ նույն մարմնի վերաբերյալ կոդիֆիկացված ակտ ունենալու և «Դատախազության մասին» Հայաստանի Հանրապետության օրենքի 59-րդ հոդվածի համապատասխանությունը ապահովելու նպատակով:

Հայաստանի Հանրապետության զինվորական կենտրոնական դատախազություններում և կայազորների զինվորական դատախազություններում պաշտոն զբաղեցնող դատախազների համազգեստը՝ իր նկարագրով պահպանվում է, վերջիններիս համար սահմանվում է միայն կրման կարգ և տոնական համազգեստ:

Իսկ Հայաստանի Հանրապետության գլխավոր դատախազությունում, մարզերի, Երևան քաղաքի, Երևան քաղաքի վարչական շրջանների դատախազություններում պաշտոն զբաղեցնող դատախազների համար նոր համազգեստի, տարբերանշանների նկարագիրը:
4.Նախագծի մշակման գործընթացում ներգրավված ինստիտուտները և  անձինք:

Նախագիծը մշակվել է ՀՀ գլխավոր դատախազի օգնականի կողմից:
          5.  Ակնկալվող արդյունքը:

«Դատախազների համազգեստի, տարբերանշանների նկարագիրը, դրանց կրման կարգը սահմանելու և Հայաստանի Հանրապետության կառավարության 2009 թվականի հունվարի 8-ի N 32-Ն որոշումն ուժը կորցրած ճանաչելու մասին» ՀՀ Կառավարության որոշման նախագծով սահմանվում են դատախազների համազգեստի, տարբերանշանների նկարագիրը, ինչպես նաև դատախազների համազգեստի կրման կարգը և ժամեկտները: Որոշման նախագիծը բաղկացած է երկու հավելվածներից, որոնցից առաջինով սահմանվում է դատախազների համազգեստի, տարբերանշանների նկարագիրը, իսկ երկրորդով դատախազների համազգեստի կրման կարգը և ժամկետները:
